
QORTI TAL-APPELL

IMRALLFIN
S.T.O. PRIM IMRALLEF SILVIO CAMILLERI

ONOR. IMHALLEF GIANNINO CARUANA DEMAJO
ONOR. IMHALLEF NOEL CUSCHIERI

Seduta ta’ nhar il-Gimgha 12 ta’ Frar 2016

Numru 15

Rikors numru 64/2015

Joseph Grech
V.

Suprintendent tas-Sahha Pubblika

1. Dan huwa appell ta’ Joseph Grech [“l-appellant”], maghmul taht

l-art. 102(6) tal-Kodici tal-Ligijiet tal-Pulizija, minn decizjoni tat-30

ta’ Jannar 2015 tal-Bord tas-Servizzi Generali [“il-Bord”]* li ¢ahad

talba tal-istess attur biex jinbidel l-uzu ta’ fond minn garage ghal

confectionery u bakery. ll-fatti relevanti sehhew hekk:

! I-Bord tas-Servizzi Generali kien imwaqqaf taht l-artikolu 41 tal-Ordinanza dwar I-
Organizzazzjoni tad-Dipartiment tas-Sahha [‘Kap. 94”]. ll-Kap. 94 thassar bl-art. 31

tal-Att dwar is-Sahha [‘Kap. 528”].

2. L-attur kien ressaq talba quddiem I-Awtorita ta’ Malta dwar I-
Ambjent u I-lppjanar ghal “change of use from garage to bakery
and confectionery”. It-talba giet michuda u l-attur appella
guddiem il-Bord. B’decizjoni tat-30 ta’ Jannar 2015 li minnha sar

dan l-appell il-Bord iddecieda hekk:

“After considering all the written and oral submissions by all the
parties concerned and given the location of the proposed
development with respect to third party objectors, the Board
refused the application since the garage lacks a backyard of
1.5m depth along the whole width of the garage.”

3. L-attur appella minn din id-decizjoni b’rikors tas-27 ta’ Frar 2015.
L-aggravji huma: i. illi d-decizjoni tal-Bord ma hijiex motivata; ii.
illi r-raguni maghtija ghac¢-¢ahda tat-talba hija “infondata fil-fatt u
fid-dritt”; iii. illi I-fatt li I-bitha, ghalkemm ma ghandhiex il-wisa’ tal-
garage, kienet approvata b’decizjoni precedenti tal-Bord ghal
Permessi tal-Bini; iv. illi n-nuqqas ta’ bitha ma jolgotx il-proposta
ghall-bdil ta’ uzu; u v. illi d-decizjoni appellata “ma ssibx soljev
bir-raguni u langas bis-sens komun” (sic). Is-Suprintendent tas-

Sahha Pubblika wiegeb fit-23 ta’ Marzu 2015.

4. Fl-ewwel aggravju tieghu l-appellant jghid illi d-decizjoni tal-Bord

ma hijiex motivata. |kompli jghid hekk:

...... id-decizjoni ma hiex motivata. Fid-decizjoni appellata il-
General Services Board kull ma ghamel hu merament sintezi
gasira tal-argumenti tal-perit tal-applikant u tal-periti tal-objectors
u tas-sanitary officer, u bl-ebda mod ma hemm xi forma ta’
konsiderazzjoni bl-iskritt ta’ dawn l|-argumenti fejn jigi spjegat
ghalfejn huma validi jew mod iehor, jew b’xi mod saret referenza
ghal-ligi.

“ll-General Services Board kull ma ghamel hu ta decizjoni
f'sentenza wahda.

“Fl-umili fehma tal-appellanti, il-konkluzjonijiet skeletric¢i tal-Bord
ma jissarfux f'decizjoni vera u proprja, izda sempli¢i konkluzjoni
xotta, imnezza’ minn kull forma ta’ ragunament oggettiv,
diligenti, logiku u sobriju li kien mistenni (u li ghandu jkun
mistenni meta tinghata decizjoni minn entita aggudikatrici).”

5. Ma huwiex kontestat illi d-decizjonijiet li jolqtu I-pozizzjoni legali
ta’ persuni ghandhom ikunu motivati, aktar u aktar ghalkemm
mhux biss meta, bhal fil-kaz tallum, hemm dritt ta’ appell, ghax
jekk ma jkunux maghrufa r-ragunijiet li wasslu ghad-decizjoni kif

tista’ I-persuna milquta bid-decizjoni taghmel appell motivat

minnha?

6. Kull ma mu mehtieq, izda, biex decizjoni titgies motivata hu illi
minnha tohrog ir-raguni li wasslet ghal dik id-decizjoni; ma hijiex
mehtiega elaborazzjoni dettaljata jew verbozita e¢¢essiva meta
dawn ma jzidu xejn mal-espozizzjoni konc€iza u preciza tar-
raguni ghad-decizjoni. Fil-kaz tallum ir-raguni ghad-decizjoni
hija ¢ara: fil-fehma tal-Bord il-ligi trid illi biex jinhareg il-permess
huwa mehtieg illi I-fond ikollu bitha twila metru u nofs ghall-wisa’
kollha tieghu, u bhala fatt il-fond ma ghandux dik il-bitha. Din
hija raguni bizzejjed biex tigi mi¢huda t-talba ghall-bdil ta’ uzu
ghax ma jistax jinghata permess ghal uzu ta’ bini meta dak il-bini
ma huwiex kif trid il-ligi ghal dak |-uzu partikolari. Fil-fatt, il-kliem
tal-appellant stess fit-tieni aggravju tieghu, fejn jghid illi “r-raguni

moghtija mill-bord hija wahda infondata fil-fatt u fid-dritt”, iwaqqga’

dan l-ewwel aggravju ghax fih l-appellant jistqarr illi hemm raguni

ghad-decizjoni ghalkemm ma jagbilx maghha.

7. L-aggravju dwar nuqgqas ta’ motivazzjoni huwa ghalhekk mi¢hud.

8. Fit-tieni u t-tielet aggraviji, li huma marbuta ma’ xulxin, |-appellant
jghid illi r-raguni ghad-decizjoni tal-Bord — illi |-garage ma
ghandux bitha ta’ metru u nofs fond fuq in-naha ta’ wara tul il-
wisa’ kollha tieghu — hija hazina ghax il-bitha li ghandu |-garage,
kif mibni u kif inhu llum, hija approvata b’permess mahrug fl-
1988 mill-Bord ghal Permessi tal-Bini, li kien l-awtorita
kompetenti fdak iz-zmien, u kienet approvata wkoll b’permess
iehor tal-2010 ghall-ghanijiet ta’ sahha pubblika. Dan, jghid I-

appellant, jaghtih jedd miksub (vested right). Ikompli jghid hekk:

“llli konsegwentement il-kwistjoni odjerna, ossia jekk il-backyard
ghandhiex tkun il-wisa’ tal-garaxx kollu, illum hija res judicata
stante li I-mertu tal-istess gie deciz bl-applikazzjonijiet precedenti

“Illi di piu I-General Services Board jibbaza d-decizjoni tieghu fuq
linja gwida mahruga ... ... ... fis-17 ta’ Dicembru tas-sena 2008.
Konsegwentement zgur li dawn il-linja gwida ma japplikawx
ghall-kaz odjern stante li I-permess tal-izvilupp inghata fis-sena
1988 u permessi mahrudga fiz-zminijiet prec¢edentl ghall-2008
ghadhom vigenti sal-lum u dan minkejja li nbidlu r-regolamenti
jew sahansitra saru regolamenti dodda. Sahansitra jigi ribadit fl-
ghoti tal-permess PA 727/10 minkejja li I-linja gwida kienu diga
gew stabbiliti u in vigore, l-applikazzjoni PA 727/10 |i giet
intavolata fis-sena 2010 giet approvata mill-Uffi¢ju tas-Sanita u
ma tganglet ebda kwistjoni dwar il-fatt li I-backyard ma hiex tul il-
wisa’ tal-garaxx kollu. Konsegwentement fir-rigward ta’ din il-
backyard ghandhom jibgghu japplikaw il-policies vigenti meta
nghata |-permess ghall-izvilupp tal-garaxx mertu ta’ din |-
applikazzjoni.

“Jigi ribadit li fil-kaz odjern kull ma ged jintalab huwa change of
use u mhux applikazzjoni ghal zvilupp de novo.

“lli l-applikazzjoni odjerna tikkon¢erna change of use minn
garaxx ghal hanut u ghalhekk ma ghandha jkollha bl-ebda mod
implikazzjonijiet fuq il-backyard u konsegwentement fir-rigward
ta’ sanita m’ghandu jkun hemm ebda implikazzjonijiet galadarba
permess ta’ garaxx gie mahrug precedentement fis-sena 1988 u
di piu per mezz tal-permess PA 727/10 I-applikazzjoni giet ukoll
approvata mill-Ufficju tas-Sanita u galadarba I-ligi ma
tiddistingwix bejn garaxx u hanut.

“L-appellanti jissottometti li d-decizjoni tal-General Services
Board tmur palezament kontra dan il-vested right akkwizit mill-
applikant u dan anke tenut kont tal-fatt li I-applikazzjoni odjerna
ma hix wahda ghal zvilupp mill-gdid izda merament ghal change
of use fejn Il-istruttura ossia I-hitan u I-backyard ser jibgghu I-
istess.”

9. Dan l-argument kien ikollu meritu li kieku d-decizjoni tal-Bord
kienet li I-garage ghandu jitwaqqa’. ll-fatt izda li I-bini jista’ jkun li
hu regolari u kif trid il-ligi biex jintuza bhala garage ma jwassalx
ghall-konkluzjoni li huwa wkoll regolari u kif trid il-ligi biex jintuza
kif irid juzah l-appellant illum. Ma hemm ebda res iudicata ghax
dak li I-appellant gieghed ifittex ma hux illi -garage jibga’ kif inhu
llum izda illi jinbidel l-uzu tieghu. U jekk hemm jedd miksub
huwa I-jedd li I-garage jibga’ kif inhu llum ghall-uzu li ghandu
llum u mhux ghall-uzu I-gdid Ii jrid I-appellant. L-allegazzjoni
mbaghad illi t-talba ghall-bdil ta’ uzu minn garage ghal post fejn
jinhaznu u jinbighu hwejjeg ta’ ikel “ma ghandha jkollha bl-ebda
mod implikazzjonijiet fuq il-backyard u konsegwentement fir-

rigward ta’ sanita” hija ghal kollox gratuwita u hazina.

10. Dawn iz-zewg aggravji, li huma x’aktarx fiergha, huma mi¢huda.

11. Ir-raba’ aggravju gie mfisser hekk:

“lli ghalkemm il-kwistjoni tat-tnehhija tal-internal yard ma hix
parti mid-decizjoni tal-General Services Board, fi kwalunkwe kaz
l-ezitenza o meno ta’ internal yard fil-kaz odjern ma tincidi bl-
ebda mod fuq il-proposta peress li f'din I-applikazzjoni ma gewx
introdotti spazji abitabbli minghajr arja u/jew dawl.

“Inoltre fid-disposizzjonijiet sanitarji ma hemmx provdut li garaxx
jew hanut jirrikjedi internal yard.

‘“In ogni kaz, fil-proceduri mertu ta’ din Il-applikazzjoni §ie
sottomess ventilation report datat 13 ta’ Mejju 2014 fejn |-Inginier
Matthew Cauchi ikkonkluda illi in kwantu I-groundfloor level
hemm ventilazzjoni naturali stante li hemm cross ventilation bejn
il-bieb tal-garaxx/hanut li jaghti fuq trig pubblika wiesgha u t-
tieqa li taghti ghal fuq il-backyard ezistenti. Infatti l-inginier
jikkonkludi r-rapport billi jghid li “... the existing ventilation
systems are deemed to be adequate and suitable for their
intended use ...”

“llli konsegwentememt zgur li I-kobor ta’ din il-bitha ma hux ser
jin¢idi bl-ebda mod fuq I-izvilupp propost in kwantu sanita.”

12. Kif sewwa josserva s-Sovrintendent tas-Sahha Pubblika fit-
twegiba tieghu, ladarba I-ventilazzjoni ghandha tiddependi fuq it-
tieqa li taghti ghal fuq il-bitha, id-dags tal-bitha huwa fattur
relevanti, u huwa ghalhekk illi I-ligi tirregola d-dags tal-bitha fl-art.
97(1)(n)(i) tal-Kodici tal-Ligijiet tal-Pulizija, li jrid illi kull dar?
“‘ghandu jkollha t-tul kollu tal-hajt ta’ dik id-dar, u I-wisa’ ta’ mhux

angas minn tliet metri”.
13. Dan I-aggravju huwa ghalhekk mi¢hud.

14. Fl-ahhar aggravju tieghu l-appellant jghid illi d-decizjoni tal-Bord
ma ghandhiex mir-raguni u s-sens komun. Fisser dan |-aggravju

hekk:

Ghall-ghanijiet tal-Kodi¢i tal-Ligijiet tal-Pulizija il-kelma “dar” “tinkludi mezzanin,
kamra, mahzen jew bini iehor li I-bi¢¢a I-kbira tieghu hija tal-gebel jew ta’ materjal
iehor uzat ghall-bini”

“‘L-appellanti jissottometti illi I-ligijiet sanitarji ghandhom jigu
interpretati bis-sens komun ossia b’tali mod li tigi salvagwardjata
s-sanitd u mhux b’mod li jigu interpretati rigorozament sabiex
jisfrattaw applikazzjoni. Fil-kaz odjern wiehed ghandu jistagsi
ghalxiex il-ligi tirrikjedi bitha ta’ 1.5 metri tul il-wisa’ tal-garaxx.
Sigurament u unikament sabiex ikun hemm dawl u ventilazzjoni
naturali. Pero ghal din il-preokupazzjoni l-appellanti ipproduca
rapport minn persuna professjonali, ossia I-Inginier Matthew
Cauchi, li ikkonferma li hemm ventilazzjoni u cross ventilation
bizzejjed u adegwata bejn il-bieb tal-garaxx/hanut u t-tieqa ta’
wara li taghti ghall-bitha ezistenti. Min-naha |-ohra is-SEO® ma
gab ebda prova tangibbli izda merament ged jipprova japplika
rigorozament il-ligi minghajr ma ghamel ebda ezercizzju in
sostenn tat-tezi tieghu.

‘Inoltre b’referenza ghas-sens komun u ghar-raguni, jaghmel
sens u jsib raguni I-fatt li I-istess awtorita irratifikat il-permess tal-
1988 meta harget permess iehor fis-sena 2010, PA 727/10, u
b’hekk approvat ir-rekwiziti sanitarji, u issa is-SEO ged isib
diffikolta? Wiehed jistagsi ghalfejn din il-kwistjoni ma tgajjmitx
ukoll fil-permess PA 727/10.

“Di piu, u dejjem fl-sfera tal-vested rights, jaghmel sens li binja

approvata mill-awtoritajiet, anke mil-lat sanitarju, issa qed tigi
ostakolata b’xi haga li diga hija approvata?”

15. Fid-deliberazzjoni tieghu I-Bord ma kienx gieghed jingeda b’xi

16.

setgha wiesgha li thalli d-decizjoni fid-diskrezzjoni hielsa tieghu:
kien qgieghed japplika I-kliem tal-ligi li hija ¢ara u preciza meta
tghid xi trid li jkunu I-gisien ta’ bitha. Ma huwiex il-kaz ghalhekk
illi I-Bord ingeda b’'mod irrazzjonali u kapri¢cuz b’xi setgha
diskrezzjonali. Anzi, biex ikun hares dak li trid il-ligi ma setax

iddec¢ieda mod iehor.

L-argumenti dwar il-permessi pre¢edenti u I-jeddijiet miksuba gia

gew trattati fl-aggaviji l-ohra.

17. Dan l-aggravju wkoll ghalhekk huwa michud.

Sanitary Engineering Officer.

18. Ghal dawn ir-ragunijiet il-Qorti tichad l-appell u tikkonferma s-
sentenza appellata. L-ispejjez tal-appell ihallashom l-appellant

Joseph Grech.

Silvio Camilleri Giannino Caruana Demajo Noel Cuschieri
Prim Imhallef Imhallef Imhallef

